Sa grandu patata
Ma it’est su mundu

unu palloni tundu,

una bucciucca

de porcu mortu,

o una pira de ortu

pendili-pendili

de una nai manna

de s’universu?

Oppuru unu circu

comente da luna

chi est cundennada

po malasorti

a curri che macca

is bias de su celu

fina’ sa morti?

Segundu mei

raxoni tenit

unu scienziau

chi at decrarau

ca su mundu nostru

est scèti

una grandu patata

mesu streccada,

ma no at scipiu narri

si est cosa

bella a pappai

o una patata

bremigosa

de nci fuliai.
L’enorme patata
Ma che cos’è il mondo?

Un pallone tondo,

una vescica

di maiale morto,

o una pera d’orto

penzolante

da un grande ramo

dell’universo?

Oppure un cerchio

come la luna

che è condannata

per malasorte

a una corsa matta

per le vie del cielo

fino alla morte?

Secondo me

ha proprio ragione

uno scienziato

che ha dichiarato

che il nostro mondo

è solamente

un’enorme patata

un po’ schiacciata,

ma non ha saputo dire

se è una cosa

da mangiare

o una patata

vermicolosa

da buttare.

